
shrIrAdhAgopAlakavacham

ஶ்ரீராதா⁴கோ³பாலகவசம்

ஶ்ரீக³ணேஶாய நம: ॥
பார்வத்யுவாச ।
கைலாஸஶிக²ரே ரம்யே கௌ³ரீ ப்ரு’ச்ச²தி ஶங்கரம் ।
ப்³ரஹ்மாண்டா³கி²லநாத²ஸ்த்வம் ஸ்ரு’ஷ்டிஸம்ஹாரகாரக: ॥ 1॥
த்வமேவ பூஜ்யஸே லோகைர்ப்³ரஹ்மவிஷ்ணுஸுராதி³பி: ⁴ ।
நித்யம் பட²ஸி தே³வேஶ கஸ்ய ஸ்தோத்ரம் மஹேஶ்வர ॥ 2॥
ஆஶ்சர்யமித³மத்யந்தம் ஜாயதே மம ஶங்கர ।
தத்ப்ராணேஶ மஹாப்ராஜ்ஞ ஸம்ஶயம் சி²ந்தி⁴ ஶங்கர ॥ 3॥
ஶ்ரீமஹாதே³வ உவாச ।
த⁴ந்யாஸி க்ரு’தபுண்யாஸி பார்வதி ப்ராணவல்லபே⁴ ।
ரஹஸ்யாதிரஹஸ்யம் ச யத்ப்ரு’ச்ச²ஸி வராநநே ॥ 4॥
ஸ்த்ரீஸ்வபா⁴வாந்மஹாதே³வி புநஸ்த்வம் பரிப்ரு’ச்ச²ஸி ।
கோ³பநீயம் கோ³பநீயம் கோ³பநீயம் ப்ரயத்நத: ॥ 5॥
த³த்தே ச ஸித்³தி⁴ஹாநி:ஸ்யாத்தஸ்மாத்³யத்நேந கோ³பயேத் ।
இத³ம் ரஹஸ்யம் பரமம் புருஷார்த²ப்ரதா³யகம் ॥ 6॥
த⁴நரத்நௌக⁴மாணிக்யதுரங்க³மக³ஜாதி³கம் ।
த³தா³தி ஸ்மரணாதே³வ மஹாமோக்ஷப்ரதா³யகம் ॥ 7॥
தத்தேऽஹம் ஸம்ப்ரவக்ஷ்யாமி ஶ‍்ரு’ணுஷ்வாவஹிதா ப்ரியே ।
யோऽஸௌ நிரஞ்ஜநோ தே³வஶ்சித்ஸ்வரூபீ ஜநார்த³ந: ॥ 8॥
ஸம்ஸாரஸாக³ரோத்தாரகாரணாய ஸதா³ ந்ரு’ணாம் ।
ஶ்ரீரங்கா³தி³கரூபேண த்ரைலோக்யம் வ்யாப்ய திஷ்ட²தி ॥ 9॥
ததோ லோகா மஹாமூடா⁴ விஷ்ணுப⁴க்திவிவர்ஜிதா: ।
நிஶ்சயம் நாதி⁴க³ச்ச²ந்தி புநர்நாராயணோ ஹரி: ॥ 10॥

நிரஞ்ஜநோ நிராகாரோ ப⁴க்தாநாம் ப்ரீதிகாமத:³ ।
வ்ரு’ந்தா³வநவிஹாராய கோ³பாலரூபமுத்³வஹந் ॥ 11॥
முரலீவாத³நாதா⁴ரீ ராதா⁴யை ப்ரீதிமாவஹந் ।
அம்ஶாம்ஶேப்⁴ய:ஸமுந்மீல்ய பூர்ணரூபகலாயுத: ॥ 12॥
ஶ்ரீக்ரு’ஷ்ணசத்³ரோ ப⁴க³வாந் நந்த³கோ³பவரோத்³யத: ।
த⁴ரணீரூபிணீ மாதா யஶோதா³நந்த³தா³யிநீ ॥ 13॥
த்³வாப்⁴யாம் ப்ரயாசிதோ நாதோ² தே³வக்யாம் வஸுதே³வத: ।
ப்³ரஹ்மணாப்⁴யர்தி²தோ தே³வோ தே³வைரபி ஸுரேஶ்வரி ॥ 14॥
ஜாதோऽவந்யாம் முகுந்தோ³ऽபி முரலீவேத³ரேசிகா ।
தயா ஸார்த⁴ம் வச: க்ரு’த்வா ததோ ஜாதோ மஹீதலே ॥ 15॥
ஸம்ஸாரஸாரஸர்வஸ்வம் ஶ்யாமலம் மஹது³ஜ்ஜ்வலம் ।
ஏதஜ்ஜ்யோதிரஹம் வேத்³யம் சிந்தயாமி ஸநாதநம் ॥ 16॥
கௌ³ரதேஜோ விநா யஸ்து ஶ்யாமதேஜ:ஸமர்சயேத் ।
ஜபேத்³வா த்⁴யாயதே வாபி ஸ ப⁴வேத்பாதகீ ஶிவே ॥ 17॥
ஸ ப்³ரஹ்மஹா ஸுராபீ ச ஸ்வர்ணஸ்தேயீ ச பஞ்சம: ।
ஏதைர்தோ³ஷைர்விலிப்யேத தேஜோபே⁴தா³ந்மஹேஶ்வரி ॥ 18॥
யஸ்மாஜ்ஜ்யோதிரபூ⁴த்³த்³வேதா⁴ ராதா⁴மாத⁴வரூபகம் ।
தஸ்மாதி³த³ம் மஹாதே³வி கோ³பாலேநைவம் ஶாயிதம் ॥ 19॥
து³ர்வாஸஸோ முநேர்மோஹே கார்திக்யாம் ராஸமண்ட³லே ।
தத: ப்ரு’ஷ்டவதீ ராதா⁴ ஸந்தே³ஹம் பே⁴த³மாத்மந: ॥ 20॥
நிரஞ்ஜநாத்ஸமுத்பந்நம் மயாதீ⁴தம் ஜக³ந்மயி ।
ஶ்ரீக்ரு’ஷ்ணேந தத: ப்ரோக்தம் ராதா⁴யை நாரதா³ய ச ॥ 21॥
ததோ நாரத³த:ஸர்வம் விரலா வைஷ்ணவாஸ்ததா² ।
கலௌ ஜாநந்தி தே³வேஶி கோ³பநீயம் ப்ரயத்நத: ॥ 22॥
ஶடா²ய க்ரு’பணாயாத² தா³ம்பி⁴காய ஸுரேஶ்வரி ।
ப்³ரஹ்மஹத்யாமவாப்நோதி தஸ்மாத்³யத்நேந கோ³பயேத் ॥ 23॥
இதி ஶ்ரீராதா⁴கோ³பாலகவசம் ஸம்பூர்ணம் ।

2 sanskritdocuments.org



ஶ்ரீராதா⁴கோ³பாலகவசம்

Proofread by PSA Easwaran

shrIrAdhAgopAlakavacham

pdf was typeset on December 22, 2023

Please send corrections to sanskrit@cheerful.com

rAdhAgopAlakavacham.pdf 3


	Document Information
	Document Text
	Document Credits

